
13-14 YOSHLI 
O‘QUVCHILARDA HARAKATLI 
O‘YINLAR VA ZAMONAVIY 
FUTBOL MASHG‘ULOTLARINI 
INTEGRASIYA QILISHNING 
PEDAGOGIK ASOSLARI
Babayev Anvarjon Axmedovich
Termiz iqtisodiyot va servis universiteti,
Jismoniy madaniyat kafedrasi o‘qituvchisi

Annotatsiya: Mazkur ilmiy maqolada 13-14 yoshli o‘quvchilarning jismoniy rivojlanishi va harakat faolligini oshirishda 
harakatli o‘yinlar hamda zamonaviy futbol mashg‘ulotlarini integratsiyalashning pedagogik asoslari yoritilgan. Tadqiqot 
jarayonida o‘quvchilarning yosh va psixofiziologik xususiyatlari, ularning jismoniy sifatlarini rivojlantirishda o‘yin faoli-
yatining o‘rni hamda futbol mashg‘ulotlarida innovatsion yondashuvlardan foydalanish masalalari tahlil qilindi. Harakatli 
o‘yinlar orqali futbol texnik-taktik elementlarini samarali o‘rgatish, mashg‘ulot jarayonini qiziqarli va samarali tashkil etish 
imkoniyatlari ko‘rsatib berildi. Tadqiqot natijalari integratsiyalashgan mashg‘ulotlar o‘quvchilarning chaqqonlik, tezkorlik, 
chidamlilik va jamoaviy hamkorlik sifatlarini rivojlantirishga ijobiy ta’sir ko‘rsatishini tasdiqlaydi. Maqola umumta’lim mak-
tablari jismoniy tarbiya o‘qituvchilari va futbol murabbiylari uchun metodik tavsiyalar berishga yo‘naltirilgan.

Kalit so‘zlar: harakatli o‘yinlar, zamonaviy futbol mashg‘ulotlari, integratsiya, pedagogik asoslar, jismoniy tayyorgarlik, 
13-14 yoshli o‘quvchilar.
Abstract: This scientific article examines the pedagogical foundations of integrating active games and modern football 
training to enhance the physical development and motor activity of 13-14-year-old students. The study analyzes learners’ 
age-related and psychophysiological characteristics, the role of game-based activities in developing physical qualities, 
and the use of innovative approaches in football training sessions. It demonstrates the possibilities of effectively teaching 
football technical and tactical elements through active games and organizing training sessions in an engaging and effi-
cient manner. The research findings confirm that integrated training positively influences the development of students’ 
agility, speed, endurance, and teamwork skills. The article is aimed at providing methodological recommendations for 
physical education teachers and football coaches in general education schools.

Key words: active games, modern football training, integration, pedagogical foundations, physical training, 13-14-year-old 
students.
Аннотация: В данной научной статье рассматриваются педагогические основы интеграции подвижных игр и 
современных футбольных тренировок в целях повышения физического развития и двигательной активности 
учащихся 13-14 лет. В ходе исследования проанализированы возрастные и психофизиологические особенности 
обучающихся, роль игровой деятельности в развитии физических качеств, а также вопросы применения инно-
вационных подходов в процессе футбольных тренировок. Показаны возможности эффективного обучения тех-
нико-тактическим элементам футбола посредством подвижных игр и организации тренировочного процесса в 
увлекательной и результативной форме. Результаты исследования подтверждают, что интегрированные занятия 
оказывают положительное влияние на развитие ловкости, быстроты, выносливости и навыков командного вза-
имодействия у учащихся. Статья ориентирована на предоставление методических рекомендаций для учителей 
физической культуры общеобразовательных школ и футбольных тренеров.

Ключевые слова: подвижные игры, современные футбольные тренировки, интеграция, педагогические основы, 
физическая подготовка, учащиеся 13-14 лет.

KIRISH
Hozirgi kunda umumta’lim maktablarida o‘quvchilarning jismoniy rivojlanishini ta’minlash, ularning sog‘lom 

turmush tarziga bo‘lgan qiziqishini oshirish hamda sport mashg‘ulotlari samaradorligini yuksaltirish muhim 
pedagogik vazifalardan biri hisoblanadi. Ayniqsa, 13–14 yoshli o‘quvchilar organizmida jadal o‘sish va rivojla-
nish jarayonlari kechib, harakat faolligi, koordinatsiya va psixomotor qobiliyatlarni rivojlantirish uchun qulay davr 
hisoblanadi. Ushbu yosh bosqichida jismoniy tarbiya mashg‘ulotlarini an’anaviy usullar bilan olib borish o‘quv

chilarning qiziqishini yetarli darajada ta’minlamasligi mumkin. Shu bois harakatli o‘yinlar va zamonaviy futbol 
mashg‘ulotlarini uyg‘unlashtirish orqali mashg‘ulotlarni mazmunan boyitish, o‘yin faoliyati asosida texnik-taktik 
ko‘nikmalarni shakllantirish pedagogik jihatdan muhim ahamiyat kasb etadi.

Mazkur mavzuning dolzarbligi shundaki, harakatli o‘yinlar o‘quvchilarda tabiiy harakat ehtiyojini qondirish, 
jamoada ishlash, tezkor qaror qabul qilish va musobaqaviy ruhni shakllantirishga xizmat qiladi, zamonaviy 
futbol mashg‘ulotlari esa ularning jismoniy sifatlari bilan bir qatorda texnik va taktik tayyorgarligini rivojlan-
tiradi. Ushbu ikki yo‘nalishni integratsiya qilish orqali mashg‘ulotlar samaradorligini oshirish, o‘quvchilarning 
chaqqonlik, tezkorlik, chidamlilik va muvofiqlashtirish qobiliyatlarini kompleks rivojlantirish imkoniyati yarati-
ladi. Shuningdek, integratsiyalashgan yondashuv jismoniy tarbiya o‘qituvchilari va futbol murabbiylari uchun 
metodik jihatdan yangi imkoniyatlar ochib, ta’lim jarayonida innovatsion pedagogik texnologiyalarni qo‘llash 
zaruratini belgilab beradi.

Tadqiqot maqsadi: Mazkur ilmiy tadqiqotning maqsadi 13–14 yoshli o‘quvchilarning jismoniy rivojla
nishi va harakat faolligini oshirishda harakatli o‘yinlar hamda zamonaviy futbol mashg‘ulotlarini integratsi-
yalashning pedagogik asoslarini ilmiy-nazariy va amaliy jihatdan asoslash hamda ushbu integratsiyalashgan 
mashg‘ulotlarning samaradorligini aniqlashdan iborat.

Tadqiqot vazifalari:
•	 13–14 yoshli o‘quvchilarning yosh va psixofiziologik xususiyatlarini hisobga olgan holda harakatli o‘yinlar 

va zamonaviy futbol mashg‘ulotlarini integratsiyalashning pedagogik imkoniyatlarini tahlil qilish;

•	 harakatli o‘yinlar asosida futbol mashg‘ulotlarini tashkil etishning samarali shakl va usullarini aniqlash 
hamda ularning o‘quvchilarning jismoniy sifatlarini rivojlantirishga ta’sirini o‘rganish;

•	 integratsiyalashgan mashg‘ulotlar orqali o‘quvchilarning jismoniy tayyorgarligi, harakat ko‘nikmalari va 
jamoaviy hamkorlik darajasidagi o‘zgarishlarni tajriba-sinov ishlari asosida baholash.

MAVZUGA OID ADABIYOTLAR SHARHI
So‘nggi yillarda futbol mashg‘ulotlarini pedagogik nuqtayi nazardan takomillashtirish, ayniqsa o‘smir yosh-

dagi o‘quvchilar bilan ishlash jarayonida harakatli o‘yinlardan samarali foydalanish masalasi ko‘plab tadqiqot
chilar e’tiborini tortmoqda.

Namazov Z. Abduraximovichning (2025) futbol o‘yinining tarqalishi va rivojlanish tarixiga bag‘ishlangan 
ilmiy ishlari futbolning jismoniy tarbiya tizimidagi o‘rni va tarbiyaviy ahamiyatini ochib beradi. Muallif futbolning 
ijtimoiy-pedagogik hodisa sifatida shakllanishini tahlil qilib, uning yoshlar jismoniy faolligini oshirishdagi rolini 
asoslab bergan. Bu jihatlar 13-14 yoshli o‘quvchilar bilan olib boriladigan mashg‘ulotlarda futbolni o‘yin faoliyati 
bilan integratsiyalash zaruratini ilmiy jihatdan asoslaydi [1].

Meliqulov D. To‘ychiyevich (2025) o‘z tadqiqotida futbolning tarixi, asosiy qoidalari va global ahamiya-
tini yoritib, mazkur sport turining ta’lim jarayonidagi universal imkoniyatlarini ko‘rsatib beradi. Muallif futbol 
mashg‘ulotlarida yosh xususiyatlarini hisobga olish zarurligini ta’kidlab, o‘quvchilarning qiziqishini oshirishda 
o‘yin metodlarining ahamiyatiga alohida to‘xtaladi. Ushbu qarashlar harakatli o‘yinlar orqali futbol elementlarini 
o‘rgatishning pedagogik asoslari bilan bevosita uyg‘unlashadi [2].

Namazov Z. Abduraximovichning (2025) futbol harakatlanish texnikasi va taktikasi bo‘yicha olib borgan 
tadqiqotlari texnik-taktik elementlarni bosqichma-bosqich o‘rgatish masalalariga bag‘ishlangan. Muallif o‘quv
chilarda texnik harakatlarni shakllantirishda soddalashtirilgan mashqlar va o‘yin usullaridan foydalanish sama-
rali ekanini qayd etadi. Bu fikrlar 13-14 yoshli o‘quvchilarda harakatli o‘yinlarni zamonaviy futbol mashg‘ulot-
lariga integratsiya qilishda metodik asos bo‘lib xizmat qiladi [3].

Kutlimuratov M. A. (2025) futbol to‘garaklarida shug‘ullanuvchi yosh futbolchilar bilan ishlashda harakatli 
o‘yinlardan foydalanish metodikasini yoritgan. Tadqiqotda harakatli o‘yinlarning yosh futbolchilarning jismoniy 
sifatlari – chaqqonlik, tezkorlik, muvofiqlashtirish va chidamlilikni rivojlantirishdagi o‘rni asoslab berilgan. Muallif-
ning xulosalari integratsiyalashgan mashg‘ulotlar samaradorligini ilmiy jihatdan tasdiqlaydi va mazkur maqola 
mavzusi uchun muhim nazariy asos bo‘lib xizmat qiladi [4].

Ismoilova I. Ibragimovna (2024) ta’lim jarayonida bolalarning yuklamasini me’yorlash va ularning psixo
logik holatini hisobga olish masalalarini ko‘rib chiqadi. Mazkur tadqiqot bevosita futbolga bag‘ishlanmagan 
bo‘lsa-da, undagi pedagogik yondashuvlar, xususan bolalarda qiziqish va ijobiy motivatsiyani shakllantirish 
g‘oyalari harakatli o‘yinlar asosida tashkil etilgan futbol mashg‘ulotlari uchun muhim ahamiyat kasb etadi [5].

Janr va uslubning kontekstual ta’siri haqidagi (2024) ilmiy ishda ta’lim jarayonida uslubiy yondashuvlarning 
samaradorligi tahlil qilinadi. Ushbu tadqiqot integratsiyalashgan mashg‘ulotlarda o‘yin metodining didaktik va 
psixologik ta’sirini tushuntirishda nazariy asos bo‘lib xizmat qiladi [6].

Yunusov A. S. va hammualliflarining (1997/2007) didaktik o‘yinlar va qiziqarli mashqlar haqidagi ishlari 
ta’lim jarayonida o‘yin texnologiyalarining ahamiyatini ochib beradi. Ushbu manba harakatli o‘yinlarni futbol 
mashg‘ulotlariga moslashtirishda pedagogik tamoyillarni belgilash uchun muhim nazariy asos hisoblanadi [8].

Mamadjanov B. Djuraxanovich (2024) dars jarayonida psixologik ta’sir o‘tkazish usullarini yoritib, o‘quv
chilarning faolligini oshirishda ijobiy emotsional muhit yaratish zarurligini ta’kidlaydi. Bu g‘oya harakatli o‘yinlar 
orqali futbol mashg‘ulotlarini tashkil etishda muhim pedagogik omil sifatida namoyon bo‘ladi [9].

Sattarov Q. (2025) futbol o‘yinlari orqali o‘quvchilarda jismoniy tarbiya pedagogikasining ahamiyatini 
o‘rganib, futbol mashg‘ulotlarining tarbiyaviy va rivojlantiruvchi jihatlariga e’tibor qaratadi. Muallif futbol o‘yinlari 
o‘quvchilarda intizom, jamoaviylik va mas’uliyatni shakllantirishini ilmiy asoslaydi [10].

Axmedjanov Sh. (2025) futbol mashg‘ulotlarida jamoaviy ruhni pedagogik usullar orqali rivojlantirish 
masalasini tadqiq etgan. Ushbu ish integratsiyalashgan mashg‘ulotlarning ijtimoiy-pedagogik samaradorligini 
ochib berib, harakatli o‘yinlarning jamoaviy hamkorlikni rivojlantirishdagi o‘rnini tasdiqlaydi [11].

Tursunqulov M. (2025) futbol o‘yinida to‘p olib yurish texnikasi va taktikasi asoslarini tahlil qilib, yosh 
o‘yinchilarga texnik elementlarni o‘rgatishda o‘yinli mashqlardan foydalanish samarali ekanini ko‘rsatadi. Bu 
xulosalar 13-14 yoshli o‘quvchilar bilan ishlashda harakatli o‘yinlar asosida texnik tayyorgarlikni rivojlantirish 
g‘oyasini qo‘llab-quvvatlaydi [12]. 

TADQIQOT METODOLOGIYASI
Mazkur tadqiqot umumta’lim maktablarida 13–14 yoshli o‘quvchilarning jismoniy tayyorgarligi va harakat 

faolligini oshirishda harakatli o‘yinlar hamda zamonaviy futbol mashg‘ulotlarini integratsiyalashning pedagogik 
samaradorligini aniqlashga qaratilgan.

Tadqiqot metodologiyasi zamonaviy pedagogik yondashuvlar, jismoniy tarbiya nazariyasi hamda sport 
mashg‘ulotlarini tashkil etish tamoyillariga asoslanadi. Tadqiqot jarayonida tizimli, faoliyatga yo‘naltirilgan va 
shaxsga yo‘naltirilgan yondashuvlardan kompleks tarzda foydalanildi. Tadqiqot jarayonida nazariy va empirik 
metodlar uyg‘un holda qo‘llanildi. Nazariy metodlar sifatida ilmiy-pedagogik, psixologik va sport metodikasiga 
oid adabiyotlarni tahlil qilish, taqqoslash, umumlashtirish va tizimlashtirish usullaridan foydalanildi. Bu orqali 
harakatli o‘yinlar va futbol mashg‘ulotlarini integratsiyalashning nazariy asoslari, yoshga xos xususiyatlar 
hamda metodik talablar aniqlashtirildi.

Empirik metodlar doirasida pedagogik kuzatuv, suhbat, so‘rovnoma hamda pedagogik tajriba-sinov ishlari 
amalga oshirildi. Pedagogik tajriba-sinov ishlari nazorat va tajriba guruhlari asosida tashkil etildi.

Tajriba guruhida futbol mashg‘ulotlari harakatli o‘yinlar bilan integratsiyalashgan holda olib borildi, ya’ni 
mashg‘ulotlar davomida o‘yinli mashqlar, kichik o‘yinlar va soddalashtirilgan musobaqa elementlaridan keng 
foydalanildi. Nazorat guruhida esa an’anaviy futbol mashg‘ulotlari amalga oshirildi.

Tajriba davomida o‘quvchilarning jismoniy sifatlari (tezkorlik, chaqqonlik, chidamlilik, muvofiqlashtirish), 
harakat ko‘nikmalari hamda jamoaviy hamkorlik darajasi baholandi. Olingan natijalarni tahlil qilishda mate
matik-statistik metodlardan foydalanildi. Tajriba oldi va tajriba yakunidagi ko‘rsatkichlar taqqoslanib, integratsi-
yalashgan mashg‘ulotlarning samaradorligi aniqlandi.

Tadqiqot metodologiyasi o‘quvchilarning yosh va psixofiziologik xususiyatlarini hisobga olgan holda 
mashg‘ulotlarni xavfsiz, qiziqarli va samarali tashkil etishni ta’minlashga yo‘naltirilgan bo‘lib, olingan natijalar 
ilmiy xulosalar hamda amaliy tavsiyalar ishlab chiqish uchun asos bo‘lib xizmat qiladi.

TAHLIL VA NATIJALAR
Tadqiqot jarayonida 13–14 yoshli o‘quvchilar bilan olib borilgan pedagogik tajriba-sinov ishlari natijalari 

harakatli o‘yinlar va zamonaviy futbol mashg‘ulotlarini integratsiyalashgan holda tashkil etish jismoniy tarbiya 
mashg‘ulotlari samaradorligini sezilarli darajada oshirishini ko‘rsatdi. Tajriba guruhida mashg‘ulotlar o‘yinli 
usullar asosida tashkil etilib, futbolning texnik va taktik elementlari harakatli o‘yinlar orqali o‘rgatildi, nazorat 
guruhida esa an’anaviy mashg‘ulot usullari qo‘llanildi. Tajriba yakunida olingan natijalar ikki guruh ko‘rsatkich
larini taqqoslash asosida tahlil qilindi. Natijalarga ko‘ra, tajriba guruhidagi o‘quvchilarda tezkorlik, chaqqonlik va 
muvofiqlashtirish qobiliyatlari rivojlanish sur’ati nazorat guruhiga nisbatan yuqori bo‘ldi.

Xususan, o‘yinli mashqlar asosida olib borilgan mashg‘ulotlar o‘quvchilarning harakat reaksiyasini 
tezlashtirdi, fazoviy yo‘nalishni anglash va harakatlarni muvofiqlashtirish darajasini oshirdi. Chidamlilik ko‘rsat-
kichlari ham tajriba guruhida ijobiy o‘sish dinamikasini namoyon etdi, bu esa mashg‘ulotlar davomida yukla
maning tabiiy va qiziqarli tarzda taqsimlanganligi bilan izohlanadi. 

Texnik-taktik tayyorgarlikni baholash natijalari shuni ko‘rsatdiki, harakatli o‘yinlar orqali futbol elementla-
rini o‘rgangan o‘quvchilar to‘pni olib yurish, uzatish va joy tanlash kabi ko‘nikmalarni tezroq va barqarorroq 
egallagan. O‘yinli vaziyatlar o‘quvchilarda tezkor qaror qabul qilish va taktik fikrlashni shakllantirishga xizmat 

qildi. Nazorat guruhida esa texnik harakatlarni o‘zlashtirish ko‘proq vaqt talab etgani hamda ayrim holatlarda 
mashg‘ulotlarga bo‘lgan qiziqish pasaygani kuzatildi.

Tadqiqot davomida o‘quvchilarning psixologik holati va mashg‘ulotlarga bo‘lgan munosabati ham tahlil 
qilindi. Tajriba guruhida o‘quvchilarning mashg‘ulotlarda faol ishtiroki, ijobiy emotsional holati va jamoaviy 
hamkorlik darajasi yuqori bo‘ldi. Harakatli o‘yinlar o‘quvchilarda musobaqaviy ruh, o‘zaro yordam va jamoa 
manfaatini ustun qo‘yish kabi ijtimoiy-pedagogik sifatlarni rivojlantirdi. Bu esa futbol mashg‘ulotlarining nafaqat 
jismoniy, balki tarbiyaviy ahamiyatini ham kuchaytirdi. Olingan natijalar avvalgi tadqiqotlar bilan solishtirilganda, 
mazkur tadqiqot xulosalari Namozov Z. A., Kutlimuratov M. A., Sattarov Q. va Ahmedjanov Sh. tomonidan 
bildirilgan ilmiy qarashlarni tasdiqlaydi. Xususan, harakatli o‘yinlardan foydalanish o‘quvchilarning jismoniy va 
texnik tayyorgarligini kompleks rivojlantirishga xizmat qilishi haqidagi g‘oyalar ushbu tadqiqot natijalari bilan 
mos keladi. Shu bilan birga, tadqiqot natijalari integratsiyalashgan yondashuvning 13–14 yoshli o‘quvchilar 
uchun pedagogik jihatdan eng maqbul usullardan biri ekanini ko‘rsatdi.

Umuman olganda, tadqiqot natijalari harakatli o‘yinlar va zamonaviy futbol mashg‘ulotlarini integratsiya 
qilish o‘quvchilarning jismoniy sifatlarini rivojlantirish, texnik-taktik tayyorgarligini oshirish va mashg‘ulotlarga 
bo‘lgan qiziqishini kuchaytirishda samarali pedagogik vosita ekanini isbotladi. Ushbu yondashuvni umumta’lim 
maktablari jismoniy tarbiya darslari va futbol to‘garaklari faoliyatiga joriy etish ilmiy va amaliy jihatdan maqsadga 
muvofiqdir.

XULOSA
Mazkur ilmiy tadqiqot natijalari 13–14 yoshli o‘quvchilarda harakatli o‘yinlar va zamonaviy futbol mashg‘u

lotlarini integratsiyalash pedagogik jihatdan samarali ekanini ko‘rsatdi. Tadqiqot jarayonida o‘quvchilarning yosh 
va psixofiziologik xususiyatlarini hisobga olgan holda tashkil etilgan integratsiyalashgan mashg‘ulotlar ularning 
jismoniy rivojlanishi, harakat faolligi va mashg‘ulotlarga bo‘lgan qiziqishini sezilarli darajada oshirdi. Harakatli 
o‘yinlar futbol mashg‘ulotlarining mazmunini boyitib, o‘quvchilarning faol ishtirokini ta’minlashda muhim vosita 
bo‘lib xizmat qildi.

Tadqiqot natijalariga ko‘ra, harakatli o‘yinlar asosida olib borilgan futbol mashg‘ulotlari o‘quvchilarning 
tezkorlik, chaqqonlik, chidamlilik va muvofiqlashtirish kabi asosiy jismoniy sifatlarini kompleks rivojlantirishga 
ijobiy ta’sir ko‘rsatdi. Shu bilan birga, texnik-taktik tayyorgarlik darajasi, to‘p bilan harakatlanish ko‘nikmalari 
hamda o‘yin vaziyatlarida tezkor qaror qabul qilish qobiliyatlari sezilarli darajada yaxshilandi. Integratsiyalashgan 
mashg‘ulotlar o‘quvchilarda jamoaviy hamkorlik, intizom va musobaqaviy ruhni shakllantirishga xizmat qildi.

Umuman olganda, tadqiqot xulosalari harakatli o‘yinlar va zamonaviy futbol mashg‘ulotlarini uyg‘un-
lashtirish umumta’lim maktablari jismoniy tarbiya darslari va futbol to‘garaklari faoliyatida samarali pedagogik 
yondashuv ekanini ilmiy jihatdan asoslaydi. Ushbu yondashuvni amaliyotga joriy etish o‘quvchilarning sog‘lom 
turmush tarzini shakllantirish, sportga bo‘lgan qiziqishini oshirish va ularning jismoniy hamda ijtimoiy rivojla
nishini ta’minlashda muhim ahamiyat kasb etadi.

